9-sinf  Agrotexnologiya (Dehqonchilik madaniyatini shakllantirish) fani bo‘yicha dastur va rejasi 
(Yillik jami 34 soat)

Umumiy o‘rta maktablarida biologiya fanidan ta’lim berish, uning fan-texnika taraqqiyotida, ishlab chiqarish sohalari va kundalik hayotda tutgan o‘rni bilan belgilanadi. Biologiya fanini o‘rganish natijasida suvning inson va hayvonlar uchun ahamiyati, suvni behudaga isrof qilmaslik zarurligi; inson bilan tabiatning bog‘liqligi, ovqatlanish gigiyenasi, jonli va jonsiz tabiat; inson tanasining tuzilishi, chekish, ichimliklar va giyohvand moddalarning organizmga ta’siri; O‘zbekistondagi yirik qo‘riqxonalar, gulli o‘simliklar haqida umumiy ma’lumotlar kabi biologiya fani haqidagi tasavvurlar hosil qilinadi. Shu bilan birga o‘quvchilarda dehqonchilik madaniyati, dehqonchilik sirlari, tomorqa va yerdan unimli foydalanish kabi ko`nikmalarga ega bo‘lish turmush tarzini yaxshi bo‘lishida muhim ahamiyat kasb etish bilan birga davr talabiga ham aylanmoqda. Shu maqsadda O‘zbekiston Respublikasi Prezidentining  2021 yil 15-16-apreldagi tashrifida tasdiqlangan 20-sonli bayonining                     116-bandining ijrosini ta‘minlash maqsadida Samarqand viloyati Toyloq tumanining 26-, 34-, 38-maktablarida tajriba-sinov tariqasida o‘quvchilarning dehqonchilik ko‘nikmalarini rivojlantiriash yo‘lga qo‘yilmoqda. Yig‘ilish bayonining 116- bandiga ko`ra biologiya  hamda texnologiya fanlari  o`quv soatlarini  qisqartirib  o‘quvchilarda  dehqonchilik  amaliy ko‘nikmalarni shakllantirish  ko‘zda tutilgan. Shunga ko`ra bu dastur yillik 34 soatga mo‘ljallandi. Bu soat 9-sinflarda  biologiya  fanining 1 soatini qisqartirgan holda ajratib olindi  8-sinflaridagi haftalik  o‘quv soati oshib ketishiga yo‘l qo‘yilmagan. Tajriba sinov o‘tkazilayotgan maktablar dars jadvaliga  shanba kunida 2 soat qilib kiritilib, ikki haftada bir marta  mashg`ulot o‘tkazilishi  mimkin. 

      Ushbu o‘quv dasturida dehqonchilikga oid bilimlar, o‘simliklarni ekishga,  parvarish qilishga oid amaliy mashg`ulotlar  yil fasllariga moslab, o‘simliklarning vegetatsiya davri inobatga olinib, meva va urug‘larning pishib yetilishiga moslab yig‘ish va saqlashga oid mavzular izchillik va uzviylik asosida ishlab chiqilgan. Jumladan mazkur o‘quv dasturidagi bob va mavzular asosan  6-sinf o`quv dasturidagi “Urug‘”, “Urug`ning  unib chiqishi”, “Madaniy o‘simliklarning vegetativ ko`payishi”, “O‘simliklar sistematikasi: Bir va ikki urug`pallali o‘simliklar oilalari”  mavzulari, 7-sinfdagi  “Hashoratlarning ahamiyati” mavzularidagi  nazariy bilimlarning  amaliy natijasi bo`lib  xizmat qiladi. Mazkur fanni o‘qitishdan asosiy maqsadlardan biri   insonlarning ehtiyoji uchun  hosildor o‘simliklarni parvarishlash, yoshlarni yerdan foydalanish, tibbiyot sohasi, farmatsevtika soha rivojlantirish, tabobat ilmini kengasytirishdir. 

AGROTEXNOLOGIYA (O‘QUVCHILARDA  DEHQONCHILIK MADANIYATINI  SHAKLLANTIRISH) FANINI O‘QITISHNING MAQSADI:

O‘quvchilarda yerdan unumli foydalanish, dehqonchilik madaniyatiga ega bo‘lish, dehqonchilik sirlarini bilgan holda yerdan unumli foydalanish, turmush tarzini yaxshilash, urug‘larni saralash, mevalarni saqlash, ko‘chat va qalamchalarni uy sharoitida tayyorlash, asosiy o`simliklarni parvarishlash  mahoratini shakllantirish;

AGROTEXNOLOGIYA (O‘QUVCHILARDA  DEHQONCHILIK MADANIYATINI  SHAKLLANTIRISH) FANINI O‘QITISHNING VAZIFALARI:

Asosiy biologik tushunchalar, nazariyalar va qonuniyatlar, nazariy bilimlarini amaliyotda

qo‘llash malakalarini rivojlantirish; 

Tirik organizmlar, jumladan o‘simliklar hayoti, rivojlanishi va shu kabilarni  kuzatish, tahlil qilish, hozirgi zamon talablari, ta’lim  sohasidagi jahon andozalari va milliy rivojlanish manfaatlariga mos keladigan tafakkur va bilimlarni egallashi, shu bilan birga ulardan kundalik hayotlarida foydalana olishga o‘rgatishdan iborat; 

O‘quvchilarni dehqonchilik madaniyatiga ega qilish bilan birga turmush tarzini yaxshilashga hissa qo`shishga yo‘naltirish; 

Hozirgi ijtimoiy hayot va fan-texnika  yutuqlari bilan bog‘lanishni ta’minlash asosida o‘quvchilarni ongli ravishda kasb tanlashga yo‘naltirish;

Biologik bilimlar zaminida mahalliy o‘simlikni yetishtirish, meva-urug`chilik sohalarini keng rivojlantirish layoqatlarini shakllantirish.

1.Kirish (2 soat)

Agrotexnologiya fanining maqsad va vazifalari. Dehqonchilikda texnika xavfsizligi, mehnat muhofazasi, shaxsiy gigiyena qoidalari. Dehqonchilikda   foydalaniladigan ish qurollaridan foydalanish hamda  charxlashda  xavfsizlik qoidalari.
2.Yerni ekishga tayyorlash texnologiyasi. (2 soat)
Shudgorlash, tuproq namligi va boshqalar haqida tushuncha. Ekin ekishdan oldin tuproqni ekishga tayyorlash, tuproq namligi, yumshoqligi, chirindi miqdori  kabilar.
3. To‘qsonbosdi o‘simliklarni ekish, yig‘ib olish va saqlash texnologiyasi (4 soat)

To‘qsonbosdi o‘simliklar urug`larini  saralash, ekishga tayyorlash va ekish , hosilni yig‘ish, saqlash ko`nikmalarini shakllantirish. 
4. Ayrim butalar  va  o`simliklarning dorivorlik xususisiyati, ularning urug‘, meva, vegetativ  organlarini yig‘ish, quritish va  kundalik turmushda foydalanish (4 soat)
O‘simliklarning dorivorlik xususiyati, ularning urug‘, meva, vegetative organlarini yig‘ish, quritish va saqlash,  kundalik turmushda dorivor o‘simlilardan foydalanish ko‘nikmalarini shakllantirish
5.Ko`p yillik daraxtlarga  shakl berish, qirqish uchun moslamalrdan to`g`ri foydalanish texnologiyasi(4 soat)
Ko‘p yillik daraxtlar-olma, nok, shaftoli va boshqalarga  shakl berish, qirqish uchun moslamalrdan to‘g‘ri foydalanish texnologiyasi
6. Issiqxona qoidalari,  isitish tizimi, issiqxonalarda o`simliklar parvarishida agrotexnik qoidalar. (6 soat)
Issiqxonada isitish tizimi,  o‘simliklarni parvarishlashda agrotexnik qoidalar bilan tanishish, urug‘larni  ekish chuqurligi, unuvchanlikni tahlil qilish ko‘nikmalarini shakllantirish. 
7. Ko‘chatdan  ekish va parvarishlash qoidalari. O`simlik ko`chatlarini ekish va ko`chirib o`tkazish texnologiyasi. Xona gullari parvarishi. (2 soat)
Karam, pomidor, qalampir kabi o‘simliklarni ko‘chatdan ekish  va parvarishlash, ungan qalamchalarni  maxsus joylarga ko‘chirib o`tkazish, ko‘p yillik daraxt va boshqalarni ko‘chirib o‘tkazishning o‘ziga xos jihatlari.
8.Payvandlash sirlari. (4 soat)
O‘simliklarni payvandlash, kurtak va iskana payvand qilish ko`nikmalarini shakllantirish.
9. Biotexnologiya haqida tushuncha.Sut va sut mahsulotlarining foydali xususiyatlari, qatiq tayyorlash texnologiyasi (2 soat)
Sut va sut mahsulotlarining inson organizmi uchun foydali jihatlarini keng o`rganish, qatiq tayyorlash texnologiyalari.

10.O‘simlik va hayvonot olamida seleksiya.(ekskursiya)(4 soat)
O‘simliklarning serhosil navlarini yaratish, hayvonlarning zotlarini yaratish to‘g‘risida SamVMI bilan hamkorlikda sayohat uyushtrish.
9-sinf  Agrotexnologiya (Dehqonchilik madaniyatini shakllantirish) fani  rejasi

